
ئێـسـتـا زیـاد لە یەک ســـاڵ لە 7ی ئۆکـتۆبـــر و هێـرشی تێـرۆریـسـتی حەمـــاس بۆ سەر ئیـسـرائیڵ 

تێده پـه ڕێت. بـزوێنه ری بـنەمـایی هێڕشـبەران چی بـوو؟ زۆرجـار بـانـگه شـه ی ئـه وه  دەکرێت کە حەمـاس 

تەنیا بە هۆکاری بەرژەوەنـدی نـاوچەیی یان دوژمـنایەتی ئـایدیالۆژیک جـوو_وە. بە_م ئـایا بەڕاسـتی 

ئەمە وێنە گشتییەکەیە یان فاکتۆرگەلی دیکە ڕۆڵ دەگێڕن؟ 

لە سەردەمی سەرۆککۆمــاری جۆرج دەبلیوو بــووشــدا، دوو کۆڵەکەی سەرەکی سیاسەتی دەرەوە 

بـریتیبوون لە شەڕی جیهانی دژ بە تێرۆر و بـانـگەشەکردن بۆ دێمۆکراسی. بـووش لە سـاڵی 2003دا 

دەیهەویست لە ڕێگەی پڕۆژەیەک كه  ناوی "بەرنامەی ئازادی" بوو، دێمۆکراسیی پەرە پێ بدات. 

ئەمــریکا ئەم بەرنــامەیەی لەسەر ئەم بــاوەڕە دامەزرانــدبــوو کە ئــازادی و دێمۆکراسی دەتــوانێت 

تـونـدڕەوی سـنووردار و کۆنـترۆڵ بکات و ببێتە ڕێگەی سەقـامگیریی و ئـاسـایش لە سەرانـسەری 

جیهانـدا. هەرچەنـد، ڕووداوگەلی چەن دەیەی ڕابـردوو پێشانی ئەدەن کە ئەم بەرنـامەیە بە تـایبەت 

لە ڕۆژهە_تی نــاوەڕاســت، ئــاکامــگه لی نەخــوازراوی لێکەوتــووەتەوە. بە تــایبەت بــووە هۆی 

سەرهەڵدانی پـرۆکسیی گـوتـاریی دژە-خۆرئـاوا کە لەگەڵ ئـامـانـج و بەرژەوەنـدییە ئـانـارشیکەکانی 

ئێران هاوئاراسته یه . 

گۆڕانی ئـایدیالۆژیک و ڕێژەخـوازیی پۆسـت-مۆدێڕن، ویلایەتە یەکگرتـووەکانی ئەمـریکای بـه تـه واوی 

گـرتۆتـه وه ؛ هەر بۆیە واقعیه تـه  نـاوچەییەکانی بە هەڵە لێک داوەتەوە. بەم هۆیە تـوانـایی ئەمـریکا 

لە بەرانـبەر مەتـرسییە ڕووڵەگەشەکانی هێزگەلی نـاوچەیی لاواز بـووە، بۆ نـموونە ئێران لە گـوتـاری 

زاڵی ئەمریکا بۆ پەرەپێدان بە کارتێکەریی خۆی کەڵک وەردەگرێ.   

بەرنامەی ئازادی: ئایدیاڵەکان و ڕەخنە 

بەرنـامەی ئـازادی سیاسەتێکی بەرزەفڕی ئـایدیالۆژیک بـوو، بە_م لەگەڵ بەرژەوەنـدیی ئـاسـایشی 

نەتەوەییی ئەمـریکادا یه ک ده هـاتـه وه . هـه ر چۆنێک بێت، ئەم ڕوانینەی ئەمـریکا ڕەخـنەی کردەیی 

و تیۆریکی بــه رامــبه ر بــه خۆی هەڵگیرســانــد. ڕەخــنەگــران بەڵگانــدنیان دەکرد كــه  لە بەر گــریمانە 

یونیڤێرساڵه كان، بەرنامەی ئازادی بە شێوەی زاتی ناتەواوە. 

ئەم ڕەخـــنەگـــرانە لیـبـراڵ-دێـمۆکـراسییـان وەکـوو چەمکێکی "ئەمـــریکـا نـــاوەنـــد" دەدیـت کە لە 

ڕەچـــاوكـــردنی بەســـتێنە جۆراوجۆرە سیاسی و کەلـــتوورییەکان شکستی خـــواردووه . هەروەهـــا 

بەڵگانــدیان کە ئەو پڕۆژەیە ئــاڵۆزییەکانی حــوکمڕانیی لۆکاڵی لە نــاوچەکه  لە بەرچــاو نەگــرتــووە. 

ئەمەش کاراییی بەرنامەکەی لە بەدەستهێنانی سەقامگیری درێژمەودادا لاواز کرد. 

ئــازادی لە ڕۆژهە_تی نــاوەڕاســت  "بــه  ئەمــریکایی" کراوە؛ واتە پــارێزگــاری لە بەرژەوەنــدییەکانی 

ئەمـریکا، بە تـونـدی ئـایدیالۆژیک  بـووتەوە و خـاوەن ڕوانینێکی عەق�نی نییه . تەنـانەت لێکۆڵەران 

بەرنامەی ئازادییان وەکوو ئایدیاڵیزمێکی چەقبەستووی لیبراڵ پێناسە دەکرد. 

دارێژه رانی سیاسـه ت لـه  ئەمـریکا دەیانـهەوێ ڕۆژهە_تی نـاوەڕاسـت وەکوو بـوونەوەرێکی نەگۆڕ و 

یەکـپـارچە کە خـــاوه ن پێـكـهـاتـــه  نییـه ، بـبیـنـن. ئەوان هەوڵیـان داوە لە ڕێـگەی دێـمۆکـراتیـزەکـردن لە 

سەرەوەو بۆ خــوار بیگۆڕن. سەرەڕای ئەمــانە، ئــامــاژەی سەرەکی ڕەخــنەکان بۆ ئــه وه یه  کە ڕوانینی 

وشکی داڕێژه رانی سیاسـه ت، چـاوپۆشی كـردووه  لە ڕۆڵی گـرنگی کۆمەڵگای مەدەنی یان واقعیەتە 

سیاسییە لۆکاڵەکان بۆ ورووژاندنی ناسەقامگیری. 

په یوه ستكردنه وه ی ڕەخنەکە لەگەڵ مەترسییە هەنووکەییەکان 

هەوڵی ڕێونی ئەمـریکا بۆ جیهانیکردنەوەی دێمۆکراسی، بۆشـاییی دەسە_تی بە تـایبەت لە عێراق، 

سـووریا و لـوبـنان درووسـت كـرد. بە تـایبەت ئێران ئەم بۆشـاییانەی بە بـاشی، بۆ دەسـتڕۆشـتووییی 

زیاتــری خۆی بەکار هێناوە؛ بە_م نەک تەنیا بە شێوەی دەســتێوەردانی سەربــازیی نەریتی بەڵکوو 

لە ڕێگەی بەکارهێنانی پــرۆکسییە گــوتــاری و ئــایدیالۆژیکەکان، بۆ دووبــارە داڕشــتنەوە و گۆڕینی 

سیاسیی دیمەنی ناوچەکە. 

ئەم داینامیکە بە تـایبەت لە ڕێگەی ئیدعـای بـووش سەبـارەت بە گەورەتـرین مەتـرسی بۆ ئـازادی کە  

بــریتییه  لــه  بە یەکگه یشتنەوەی ڕادیکاڵیزم و تێکنۆلۆژیا، هەســتی پێ دەکرێت. تــوانــایی ئێران بۆ 

پڕچەککردنی ئـایدیالۆژی، بە شێوەیەکی تـرسـناک ئیدعـاکانی بـووش دەخـاتە ڕوو و هـاوکاتیش ئـاکامە 

نەخـوازراوەکانی بەرنـامەی ئـازادی ئەمـریکا ئـاشکرا دەکات. سـتراتـژی ئەمـریکا بۆ دێمۆکراتیزەکردن، لە 

هەمــان کاتــدا کە ئــایدیاڵیستی بــوو، بــه رچــاوڕوونیی ســتراتــژیکی بۆ ڕووبەڕووبــوونەوە لەگەڵ 

ڕێژەخـوازیی پۆسـت-مۆدێرن لـه  خۆ نـه گـرتـبوو. ڕێژە خـوازییەک وا ئێستا گێڕانەوەی دژە-خۆرئـاوایی 

لە ناوچەکەدا ب�و دەکاتەوە. 

سەرهەڵدانی پرۆکسییە گوتارییەکان 

ڕووداوەکانی 7ی ئۆکتۆبـری 2023، ئـامـاژەیان بە هـه ڵچوونی بەرچـاوی هەسـتی دژە-خۆرئـاوا ودژە-

زایۆنیـسـت دا. ئەو ڕووداوانە شکـسـتی قـــووڵ و ڕیـشەییی سیـاسەتی دەرەوەی ئەمـــریکـای لە 

ڕۆژهە_تی نــاوەڕاســت ئــاشکرا کرد. دەســتڕۆشــتووییی ئێران لە نــاوچەکە لە ڕێگەی یەکخستنی 

ئیسلامی سیاسی دژە-کۆڵۆنیاڵ لەگەڵ گـوتـاری دژە-خۆرئـاوا زیاتـر بـووە و ئەمەش گێڕانەوەیەکی 

ساز کردووە کە لە نێوان خەڵکانی پەراوێزخراودا دەنگ ده داته وه . 

دەکرێ هێزی گـوتـاری ئێران بە ڕەخـنەی پۆسـت-مۆدێرن لە عەق�نیەتی ڕۆشـنگەری بـبه سـترێته وه . 

پۆســـت-مۆدێرنیزم گێڕانەوە گشـــتی و گەورەکان ڕەد دەکاتەوە و لەسەر ڕێژەخـــوازیی پێداگـــری 

دەکات. ئـــاوا دیمەنێک، بـــناغەیەکی بـــه پیت بۆ ئێران و ئەکتەرە نـــاوچەییەکانی دیکە بەرهەم 

دەهێنێت تـاکوو بەربەسـت بۆ هەژمـوونی خۆرئـاوا درووسـت بکەن. بە لەچێوەگـرتنی کردەوەکان لە 

ژێر نـــاوی بەرخۆدان دژ بە ئێمپێریاڵیزم و زایۆنـــزم، ئێرانییەکان تـــووانیویانە لە نێو جیهانێک كـــه  

لیبراڵیزمی خۆرئـــاوایی بە تـــایبەت بە شێوەی زاتی وەکوو فۆڕمێک لە نیو-کۆڵۆنیاڵیزم دەبینرێت، 

ڕەوایی وەربگرن.  

ئێران لەسەر بــنەمــای ئەم ڕەواییە هەوڵ دەدات هێڵی ســتراتــژی نــاسیۆنــاڵیستی لە دەرەوەی 

ســنوورەکانی خۆی کاڵ بکاتەوە. ئــامــانجی ئێران ڕێگریکردن لە دەوڵەتــانی دراوسێی خۆیه تی بۆ  

نەگەیـشـتـن بە هەر جۆرە ڕێککەوتـنێک کە پێـشـووتـــر پەیـمـانی ئیـبـراهیـم کۆیـانی کـردبـــوویەوە. 

یەکگرتـوویی ئیسلام و گـوتـاری شۆڕشگێڕانە لەسەر بنچینەی سیاسەتی دەرەوەی نـادەوڵەتی یان 

ئێمپراتۆریایی -بۆ نـموونە نیوسەفەویزم و نیوعـوسـمانیزم- گەرەنتی دەکات کە ڕژیمی تـاران لەسەر 

دەسە_ت دەمێنێتەوە و هەروەها قه ڵغانێكی بەرگریشی بۆ ساز دەکات.  

بەستێنی پۆست-مۆدێرن: ڕێژەخوازیی و فرەکەلتووریی 

لەم بەســتێنە پۆســت-مۆدێرنەی ڕێژەخــوازیی و فــرەکەلــتووریدا، دەرکەوتنی دیاردەی ئیسلامۆ-

لێـفـتیـزم [چەپی ئیـسـلامی]، بـــایەخی جیـهـانی لیـبـراڵ-دێـمۆکـراسی دەخـــاتە ژێـر پـــرسیـارەوە. ئەم 

ئـایدیالۆژیایە بـنەڕەتێک بۆ بـزوووتـنەوەگەلی دژە-خۆرئـاوا دابین دەکات و دژی کارتێکەری ئەمـریکا لە 

ڕۆژهە_تی نـاوەڕاسـت دەوەسـتێتەوە؛ هـه روه هـا پێشوازی لە سیاسەتی دەرەوەی "پۆسـت-بـووش" 

و تەنـــانەت جیهانی پۆســـت-ئەمـــریکاش دەکات. لە نێو ئەم بـــزووتـــنەووەگەلەدا، پۆســـت-

مۆدێـرنیـزم (یـان پۆســـت-کۆڵۆنیـاڵیـزم) دەبێـتە مۆدێـلی سیـاسەتی دەرەوە، شـــوێـنێک کە تێیـدا 

پۆسـت-کۆڵۆنیاڵیزم -یان ڕێژەخـوازیی تـونـدڕه و- جەخـت لەسەر ئەوە دەکاتەوە کە هەمـووی کێشە 

جیهانییەکان بە تەنیا تاوانی ئێمپێریاڵیزمی ئەورووپاییە. 

ڕژیمی ئێران، دەوڵەتە ئیسلامییەکان و ئیخوان مـوسـلمین، هەمـوویان سەرمـایەگـوزارییان لەسەر 

ئەم گۆڕانە فکـری و ڕوونـــاکـبیـرانەیـه  کـردووە و خۆیـان وەکـوو پـــاڵـپـشـتی فـــره ییی کەلـــتـووری و 

خۆبـه ڕێوه بـه ریی سیاسی نـاسـانـدووە. ئێران لە ڕێگەی یارمەتیدانی گـرووپـگەلێکی وەکوو حـزبـوڵ� و 

حەمــاس، پێگەی خۆی وەکوو ڕێبەری ئــایدیای دژە-خۆرئــاوایی، دژە-زایۆنیستی جێ خســتووە و 

ئەمەش ناوچەکەی زیاتر لە ڕابردوو ناسەقامگیرتر کردووە. 

بەرنامەیەکی شکستخواردوو و واقعیەتێکی نوێ 

ئەم نــاجێگیرییە بە هۆکاری لەبەرچــاونــه گــرتنی ئــاڵۆزییە کۆمە_یەتی-سیاسییەکانی ڕۆژهە_تی 

نـاوەڕاسـت لە لایەن "بەرنـامەی ئـازادی"، خـراپـتریش بـووە. ئێستا نـاوچەکە لە بەرانـبەر سەرهەڵدانی 

پـرۆکسییە گـوتـارییەکان، بە تـایبەت سیاسەتە نـاوچەییەکانی ئێرانـدا لاواز بـووە. ئەم پـرۆکسییانە کە 

لە ڕێگەی ڕێژەخـوازیی پۆسـت-مۆدێرنەوە بەهێز کراون، فۆڕمێکی نـوێ لە مەتـرسییان درووسـت 

کردووە، مەتـــرسییەک كـــه  تەنیا بە کردەی سەربـــازی و چەکدارانە بـــچووک نـــابێتەوە بەڵکوو بە 

شێوەیەکی قووڵ ئایدیالۆژیکە. 

https://theloop.ecpr.eu/islamo-leftism-in-french-universities-a-dangerous-chimera/
https://www.amazon.co.uk/Barack-Obamas-Post-American-Foreign-Policy/dp/1780930372
https://www.meforum.org/multiculturalism-begets-tribalism-hamas-in-our
https://theloop.ecpr.eu/improvement-in-iranian-european-relations-is-possible-and-the-eu-should-play-its-part/
https://www.youtube.com/watch?v=T5t8zg5oLt4&t=2814s
https://www.meforum.org/how-iran-abandoned-fatah-in-favor-of-hamas


سڕینەوەی حەسەن نەسـروڵ�، سکرتێری گشـتی حـزبـوڵ�، وەبەرچـاوهێنەری واقعیەتێکی نـوێ و 

مەتـــرسییەکی تـــازه یـه  بۆ ڕۆژهە_تی نـــاوەڕاســـت. سەرەڕای ئەمەش، هێـشـتـا پێـویـسـتـمـان بە 

پێداچــوونەوەیەکی بــنەڕەتی لەسەر سیاسەتی دەرەوەی ئەمــریکا هەیە، تــا ســروشــتی گــوتــاری و 

ئـایدیالۆژیکی وه هـا مەتـرسیگەلێکی نـوێ قـبوڵ بـكات. بە بێ ئـاوا پێداچـوونەوەیەک، نـاوچەکە وەکوو 

گۆڕەپـــانی شەڕی گێڕانەوە لێکـــدژەکـــان دەمێـــنێـــتەوە و ئێـــران و ئەکـــتەرەکـــانی دیکەش لە 

شێوه بــه خشینه وه ی داهــاتــووی نــاوچەکە بەردەوام دەبــن. گەر ئەمــریکا هیوای بە گەڕانەوەی 

سەقـــامگیری بۆ ڕۆژهە_تی نـــاوەڕاســـت هەیە، نەک هـــه ر تەنیا دەبێت لە بەرانـــبەر واقعیەتە 

سەربـازییەکانی ئەم نـاکۆکییە بـوەسـتێت بەڵکوو ده بێت بـه رپـه رچی ڕه هـه نـده  ئـایدیالۆژیكه كـانیشی 

بداتەوە . 

 _______________________________________________________________________________

سەرچاوە: 

https://theloop.ecpr.eu/americas-freedom-agenda-and-its-misconception-of-irans-proxies-in-the-middle-east/  

د. لـوقـمان ڕادپەی لێکۆڵەرێک لە سکاتـلەنـدە. کارنـاسی کوردسـتان و ڕۆژهە_تی نـاوەڕاسـت، ئەنـدامی هـاوکاری "کۆڕی ڕۆژهە_تی نـاوەڕاسـت" *

(Middle East Forum) و نـووسەری کتێبی "بەرەو کوردسـتانێکی سەربەخۆ: مـافی چـارەیخۆنـوسین لە یاسـای نێونەتەوەییدا". ڕادپەی لە 

درێژەی یەک دەیەی ڕابـردوودا بەشێوەیەکی بەرین لەسەر دۆخی یاسـایی پـرسی کوردسـتان و ڕەهەنـدە یاسـاییە نێونەتەوەییەکانی مـافی 

دیاریکردنی چارەنووسی خەڵک و نەتەوەکان نووسیویەتی. 

https://www.lemonde.fr/en/international/article/2024/09/30/iran-faces-a-dilemma-in-the-wake-of-hassan-nasrallah-s-death_6727713_4.html
https://www.meforum.org/middle-east-forum-observer/israel-must-end-the-islamic-republic-of-iran
https://theloop.ecpr.eu/americas-freedom-agenda-and-its-misconception-of-irans-proxies-in-the-middle-east/
https://www.routledge.com/Towards-an-Independent-Kurdistan-Self-Determination-in-International-Law/Radpey/p/book/9781032543222

